
1. Uvod

Razvoj i uspostavljanje Nacionalnog okvira kvalifikacija zahtijeva definisanje metodologije svrstavanja postojećih i novih kvalifikacija u Nacionalni okvir kvalifikacija (NOK), u skladu sa Zakonom o nacionalnom okviru kvalifikacija
. 

Kako u Crnoj Gori trenutno postoje samo kvalifikacije koje se stiču završetkom javno važećih obrazovnih ili studijskih programa, temin ’’postojeće’’ se odnosi na njih. Ova metodologija se može primijeniti i na kvalifikacije koje su ranije sticane u Crnoj Gori.u oblasti formalnog obrazovanja 


Postojeće kvalifikacije ne posjeduju osnovne strukturne elemente kvalifikacije, definisane Zakonom o nacionalnom okviru kvalifikacija, kao što su jedinice učenja kvalifikacije, jedinice ključnih kompetencija, ishodi učenja, krediti i nivoi zahtjevnosti. Zbog toga se postojeće kvalifikacije samo približno mogu uskladiti i uporediti sa nivoima i opisima nivoa NOK-a. U procesu usklađivanja treba uzeti u obzir i druge faktore kao što su sadržaj i kontekst kvalifikacija. U postupku revizije postojeće kvalifikacije će se potpuno uskladiti sa pricipima Nacionalnog okvira kvalifikacija.

Osnov za dokument Metodologija svrstavanja kvalifikacija u Nacionalni okvir kvalifikacija predstavljaju materijali, nastali u toku Projekta IPA 2007 „Nacionalni okvir kvalifikacija i obezbjeđivanje kvaliteta u visokom obrazovanju”, na kojim je radila međuresorska radna grupa u toku 2010. i 2011. godine. Na konačnoj pripremi dokumenta radi usvajanja na nadležnim savjetu, u skladu sa Zakonom o nacionalnom okviru kvalifikacija, radili su predstavnici Ministarstva prosvjete i sporta, Centra za stručno obrazovanje, Zavoda za školstvo, Zavoda za zapošljavanje i stručnih škola. 


2. Usklađivanje postojećih kvalifikacija

Usklađivanjem postojećih kvalifikacija u Crnoj Gori sa opštim opisima nivoa kvalifikacija
 u NOK-u obezbijediće se:

· identifikovanje postojećih kvalifikacija;

· poređenje sa drugim kvalifikacijama, uz upotrebu kriterijuma NOK-a;

· procjena postojećih kvalifikacija, sa ciljem da se utvrdi kakve su promjene potrebne za svrstavanje u NOK. 


Uz upotrebu opisa nivoa i relevantnih parametara moguće je svaku postojeću kvalifikaciju uskladiti sa Okvirom na odgovarajućem nivou. Naime, postojeće kvalifikacije sadrže parametre koji će pomoći u proceduri usklađivanja istih:

· postojeći nivo obrazovanja (osnovno, srednje, više i visoko);

· usvojeni standard zanimanja, obrazovni standard ili drugi standard;

· oblast (osnovno, srednje, više, visoko obrazovanje);

· trajanje programa;

· sadržaj programa ili dijela programa i programa obrazovanja;

· istraživačke aktivnosti i praksa, itd.

Ovi parametri se moraju uporediti sa opštim opisima nivoa koji su izraženi u smislu ishoda učenja, znanja, vještina i kompetencija. Isto tako mora se vršiti i evaluacija svakog nivoa sa kojim se kvalifikacija može uskladiti.

Transparentnost procedure usklađivanja postojećih kvalifikcija u NOK može se obezbijediti kroz sljedeće korake, odnosno popunjavanjem obrasca 1. (tabela 1):

· razmatranje naziva kvalifikacije;

· razmatranje tipa kvalifikacije (kvalifikacija nivoa obrazovanja, stručna kvalifikacija ili druge kvalifikacije);

· razmatranje konteksta sticanja kvalifikacije (formalno, neformalno, informalno)

· razmatranje strukture kvalifikacije (predmeti, moduli, jedinice);

· razmatranje ulaznih uslova i prohodnosti (uporediti sa nivoima Okvira da bi se utvrdili upisni uslovi i mogućnosti za prohodnost);

· identifikovanje ustanove/a  koja omogućava sticanje kvalifikacije i izdaje diplomu, sertifikat itd.

· razmatranje povezanosti i poređenje sa drugim sektorima;

· razmatranje povezanosti i poređenje sa zemljama u okruženju i sa EOK-om (uporediti sa opisima nivoa);

· razmatranje ishoda i kompetencija tj. standarda zanimanja, obrazovnog standarda ili drugog standarda za kvalifikaciju u skladu sa opisima nivoa NOK-a;
· usklađivanje sa NOK-om. 
	Obrazac 1

	1
	Naziv kvalifikacije
	

	2
	Tip kvalifikacije
	

	3
	Opis sadržaja kvalifikacije
	

	4
	Opis znanja, vještina i kompetencija
	

	5
	Poređenje sa opisima nivoa NOK-a
	

	6
	Uslovi za uključivanje
	

	7
	Prohodnost
	

	8
	Način sticanja kvalifikacije
	

	9
	Naziv programa/modula i trajanje
	

	10
	Ustanova kod koje se može steći kvalifikacija
	

	11
	Ustanova koja izdaje diplomu, sertikfikat
	

	12
	Povezanost sa kvalifikacijama u drugim sektorima
	

	13
	Međunarodna uporedivost
	

	14
	Usklađivanje kvalifikacije sa NOK - om
	


Tabela 1.


U obrazac 1. treba unijeti:

1. tačan i puni naziv kvalifikacije;

2. tip kvalifikacije (kvalifikacija nivoa obrazovanja, stručna kvalifikacija ili druge kvalifikacije sa kratkim obrazloženjem svrhe kvalifikacije, npr. zapošljavanje ili nastavak obrazovanja);

3. opis sadržaja kvalifikacije (uključuje kratak opis standarda na kojem se kvalifikacija zasniva (standard zanimanja, obrazovni standard ili drugi standard), detalje iz opšteg dijela obrazovnog programa, osnovne informacije iz obrazloženja koje je prethodilo usvajanju obrazovnog programa ili informacije iz drugih izvora);

4. opis znanja, vještina i kompetencija (uključuje kratak opis znanja, vještina i kompetencija ishoda učenja preuzetih iz stanadarda zanimanja, obrazovnog standarda ili drugog standarda i detalje iz opšteg dijela obrazovnog programa;
5. poređenje sa opisima nivoa NOK-a (upoređivanje podataka iz tačaka 3. i 4. ovog obrasca sa opisima određenog nivoa NOK-a);
6. uslove za uključivanje (uslovi za uključivanje precizirani su Zakonom o osnovnom vaspitanju i obrazovanju, Zakonom o gimnaziji, Zakonom o stručnom obrazovanju i Zakonom o obrazovanju odraslih);

7. prohodnost (horizontalna i vertikalna prohodnost.);

8. način sticanja kvalifikacije (formalno obrazovanje koje se izvodi u organizovanom i strukturiranom okruženju, neformalno učenje stečeno putem pohađanja programa ponuđenih od strane organizatora obrazovanja ili informalno učenje koje je rezultat svakodnevnih aktivnosti vezanih za posao, porodicu ili slobodno vrijeme);

9. naziv programa/modula i trajanje (npr. Elektrotehničar elektronike, četvorogodišnji program u stručnoj školi itd.);
10. ustanovu kod koje se može steći kvalifikacija (npr. srednja stručna škola, licencirani organizator obrazovanja itd.)

11. ustanovu koja izdaje diplomu, sertifikat (npr. srednja stručna škola, licencirani organizator obrazovanja itd.)

12. povezanost sa kvalifikacijama u drugim sektorima (odnosi se na stručnu ili opštu povezanost);

13. međunarodnu uporedivost (poređenje sa sličnim kvalifikacijama iz evropskih zemalja ili sa zemljama u okruženju);
14. usklađivanje kvalifikacije sa NOK-om (unosi se nivo iz  NOK-a sa kojim je kvalifikacija usklađena).

Evidenciju o sprovedenoj proceduri za usklađivanje postojećih kvalifikacija u NOK vodi nadležno ministarstvo. 

3. Svrstavanje novih kvalifikacija

 Proceduru svrstavanja novih ili revidiranih kvalifikacija u NOK možemo sprovesti kroz sljedeće korake, odnosno popunjavanjem obrasca 2. (tabela 2.):

· razmatranje naziva kvalifikacije;

· razmatranje tipa kvalifikacije (kvalifikacija nivoa obrazovanja, stručna kvalifikacija ili  druge kvalifikacije);

· razmatranje ishoda učenja u skladu za standardom zanimanja, obrazovnim standardom ili drugim standardom;

· razmatranje konteksta sticanja kvalifikacije (formalno, neformalno, informalno)

· razmatranje strukture kvalifikacije (jedinice, jedinice ključnih kompetencija, ishodi učenja, moduli);

· razmatranje ulaznih uslova i prohodnosti (uporediti sa nivoima Okvira da bi se utvrdili upisni uslovi i mogućnosti za prohodnost);

· identifikovanje ustanove/a u kojima se kvalifikacija može steći i koja izdaje diplomu/sertifikat itd.

· razmatranje povezanosti i poređenje sa drugim sektorima;

· upoređenje sa zemljama u okruženju i sa EOK-om;   

· svrstavanje u NOK. 

	Obrazac 2

	1
	Naziv kvalifikacije
	

	2
	Tip kvalifikacije
	

	3
	Opis sadržaja kvalifikacije
	

	4
	Opis znanja, vještina i kompetencija
	

	5
	Poređenje sa opisima nivoa NOK-a
	

	6
	Uslovi za upis
	

	7
	Prohodnost
	

	8
	Način sticanja kvalifikacije
	

	9
	Kreditna vrijednost kvalifikacije i njenih jedinica
	

	10
	Ustanova u kojoj se može steći kvalifikacija
	

	11
	Ustanova koja izdaje diplomu, sertikfikat
	

	12
	Načini prenosa ili priznavanja kredita
	

	13
	Povezanost sa kvalifikacijama u drugim sektorima
	

	14
	Međunarodna uporedivost
	

	15
	Nivo kvalifikacije u NOK - u
	


Tabela 2.


U obrazac 2. treba unijeti:

1. tačan i puni naziv kvalifikacije;

2. tip kvalifikacije (kvalifikacija nivoa obrazovanja, stručna kvalifikacija ili druge kvalifikacije sa kratkim obrazloženjem svrhe kvalifikacije, npr. zapošljavanje ili nastavak obrazovanja);

3. opis sadržaja kvalifikacije (uključuje unošenje jedinica kvalifikacije koje se zasnivaju na standardu (standard zanimanja, obrazovni standard ili  drugi standard);

4. opis znanja, vještina i kompetencija (uključuje kratak opis znanja, vještina i kompetencija ishoda učenja preuzetih iz jedinica kvalifikacije);
5. poređenje sa opisima nivoa NOK-a (upoređivanje podataka iz tačaka 3. i 4. ovog obrasca sa opisima određenog nivoa NOK-a);

6. uslove za upis (uslovi za upis precizirani su Zakonom o osnovnom vaspitanju i obrazovanju, Zakonom o gimnaziji, Zakonom o stručnom obrazovanju i Zakonom o obrazovanju  odraslih, a može se umjesto prethodnih uslova samo jednostavno  unijeti

traženi preduslov kvalifikacije (npr. završeni nivo I2));

7. prohodnost (horizontalna i vertikalna prohodnost);

8. način sticanja kvalifikacije (formalno obrazovanje koje se izvodi u organizovanom i strukturiranom okruženju, neformalno učenje stečeno putem pohađanja programa ponuđenih od strane organizatora obrazovanja ili informalno učenje koje je rezultat svakodnevnih aktivnosti vezanih za posao, porodicu ili slobodno vrijeme);

9. kreditnu vrijednost kvalifikacije i njenih jedinica (ukazati na nivo i kreditnu vrijednost za svaku jedinicu kvalifikacije i samu kvalifikaciju);

10. ustanovu u kojoj se može steći kvalifikacija (npr. srednja stručna škola, licencirani organizator obrazovanja itd.);

11. ustanovu koja izdaje diplomu, sertifikat (npr. srednja stručna škola, licencirani organizator obrazovanja itd.);

12. načine prenosa ili priznavanja kredita (kratak opis i navođenje načina prenosa);

13. povezanost sa kvalifikacijama u drugim sektorima (odnosi se na stručnu ili opštu povezanost);

14. međunarodnu uporedivost (poređenje sa sličnim kvalifikacijama iz evropskih zemalja ili sa zemljama u okruženju);
15. nivo kvalifikacije u NOK-u (dodjeljivanje nivoa kvalifikaciji).

Evidenciju o sprovedenoj proceduri za svrstavanje novih ili revidiranih kvalifikacija u Nacionalni okvir kvalifikacija vodi nadležno ministarstvo. 













� Zakon o nacionalnom okviru kvalifikacija, “Sl. list CG”, br. 80/2010.


� Pravilnik o opisu nivoa i podnivoa kvalifikacija, “Sl. list CG”, br. 64 /2011.





PAGE  
6

[image: image1.jpg][image: image2.jpg]